
Зал  бәйрәмчә бизәлгән. Стенада әти-әниләр белән берлектә балаларның гаилә рәсемнәре. Балалар залга биеп керәләр.

 Тәрбияче. Бүген без дөньяда иң кадерле кешеләребез - әниләр бәйрәмен билгеләп үтәргә җыелдык. Әни – безнең өчен иң якын кеше. Без үзебезнең тормышыбызны әниләрдән башка күз алдына  да китерә алмыйбыз.
Көннәр якты булсын өчен,

Йокы татлы  булсын  өчен,

Ашлар тәмле булсын өчен,

Дөнья ямьле булсын өчен.

Җил – яңгырдан саклар өчен, 

Усаллардан яклар өчен, 

Әни кирәк .

Иң кадерле кеше Җирдә

Әни, димәк!

Хәерле көн, кадерле әниләр! Сезне бәйрәм белән чын күңелдән котлыйбыз.

Һәрвакыт көләч, сау-сәләмәт, бәхетле булыгыз! Хәзер сүзне балаларга бирәбез, аларның чыгышлары бәйрәм бүләге булып ирешсен.

ЗИФА                                                        КАМИЛӘ                                                                                                               

Бүген - әниләр бәйрәме,                                     Кемнең әнисе иң әйбәт?               
Бүген җирдә тантана.                                          Минем әни, әлбәттә.
Кояш шуңа көлә бүген,                                       Өйрәтә әни мине дә   
Гөлләр шуңа шатлана.                                         Әйбәт, матур гадәткә.
 КАМИЛ                                                           ГАДЕЛ
Минем әни бу дөньяның                                     Иң чибәр әни минеке,
Иң чибәре, сылуы.                                               Толымнарын карачы.
Нинди бәхет –                                                       Кояш кебек, нурлар сибә
Һәр баланың                                                          Ягымлы күз карашы.
Үз әнисе булуы.

АНСАР                                                          РЕГИНА
Әнием минем матур,                                            Дөньяда иң җылы әни - 
Күзләре, якты, көләч.                                           Безнең әни, беләбез.
Шундый күңелле була,                                         Шуңа күрә абый белән
Ул өйгә кайтып кергәч.                                         Куенына керәбез.
ИЛЬЯС                                                         РҮЗӘЛ

Мин дә котлыйм, әни, сине                                Минем әни бик әйбәт

Теләгем бар минем дә:                                        Матур гөлләр үстерә.

Мәңге шулай кояш кебек                                   Апам белән бергәләп

Балкы күңел түремдә.                                         Тәмле ашлар пешерә.
“Әнием” дип исемләнгән җыр җырлыйбыз.     
                                                1. Әнием бәйрәмең 

                                                    Котлы булсын.

                                                    Кояш гел елмаеп

                                                    Көлеп торсын.

                                                   Лә-лә-лә-лә-лә-лә-лә-лә
                                                   2. Әнием кадерлем 

                                                        Шатлан, көл син

                                                        Җыр булсын бүләгем

                                                        Гөлләргә тиң.

                                                        Лә-лә-лә-лә-лә-лә-лә-лә-лә

Тәрбияче: -Рәхмәт балалар, ә хәзер әйдәгез үзебезнең кул белән ясалган бүләкләрне яраткан әниләребезгә тапшырыйк. (Бүләкләр тапшыру. Залдан бер-бер артлы биеп чыгу).

